
Archwilio Diwydiant Ffilm y DU ac UDA

Mae Archwilio Diwydiant Ffilm y DU ac UDA wedi’i lunio fel adnodd rhyngweithiol ar gyfer athrawon 
a myfyrwyr Ffilm a’r Cyfryngau, i gynorthwyo gyda chymwysterau CBAC mewn Astudiaethau Ffilm 
UG (FM2 Adran A: Ffilmiau o Brydain ac America – Cynhyrchwyr a Chynulleidfaoedd) ac Astudio’r 
Cyfryngau U2 (MS4: Y Cyfryngau – Testun, Diwydiant a Chynulleidfa). Mae wedi’i ddatblygu ar y 
cyd gan Ffilm Cymru Wales, sef asiantaeth ffilmiau Cymru, a CBAC. Yr awduron yw John Fitzgerald 
a Steve Robson, sef dau athro sy’n addysgu ar hyn o bryd.

Gofynion y fanyleb

(i) Astudiaethau Ffilm UG: FM2 Adran A (Ffilmiau o Brydain ac America – Cynhyrchwyr a 
Chynulleidfaoedd) – cyfieithiad yw’r darn canlynol o’r fanyleb Saesneg, at ddiben yr adnodd 
hwn

Adran A: Cynhyrchwyr a Chynulleidfaoedd

Ar gyfer adran A yr uned hon, bydd ymgeiswyr yn astudio diwydiant ffilm y DU ac UDA, y cynulleidfaoedd 
ar gyfer ffilmiau a gaiff eu cynhyrchu gan y diwydiannau hyn, a’r gydberthynas rhyngddyn nhw.

(a) Y Diwydiant Ffilm

Wrth astudio’r Diwydiant Ffilm, mae angen canolbwyntio ar agweddau sylfaenol ar sut mae’r canlynol 
yn gweithio:

–	 Diwydiant ffilm America – diwydiant cyfoes Hollywood yn benodol, gan gynnwys ei effaith ar 
	 gynulleidfaoedd y DU;
–	 Diwydiant ffilm Prydain – y diwydiant cyfoes yn benodol, gan gynnwys agweddau ar 		
	 annibyniaeth, pa mor unigryw ydyn nhw, a pha mor broffidiol ydyn nhw. 

Bydd agweddau ar ariannu, trefniadaeth, cynhyrchu, dosbarthu (gan gynnwys marchnata) ac 
arddangos yn cael eu hastudio, yn arbennig trwy astudiaethau achos.

(b) Cynulleidfa’r Ffilm

Mae Cynulleidfa’r Ffilm yn gofyn i chi ganolbwyntio ar y canlynol:

–	 Cyflenwad a galw ffilmiau, yn benodol yn y DU heddiw
–	 Sut mae ffilmiau’n cael eu defnyddio, gan gynnwys mynd i’r sinema a phwysigrwydd sinema 
	 cartref a’r rhyngrwyd, ynghyd ag arwyddocâd technolegau digidol wrth ddarparu mathau 
	 gwahanol o brofiadau ffilm. 

Bydd astudio pwysigrwydd genre a sêr, ar gyfer cynhyrchwyr a chynulleidfaoedd, yn creu pont 
ddefnyddiol rhwng yr adran hon ac adrannau B ac C.

(c) Y Gydberthynas rhwng Cynhyrchwyr a Chynulleidfaoedd: astudiaethau achos

Yr argymhelliad yw defnyddio astudiaethau achos fel sail i waith astudio’r uned hon. Dylid dewis 
astudiaethau achos i archwilio’r gydberthynas rhwng cynhyrchwyr a chynulleidfaoedd – weithiau 
ymddengys mai’r cyflenwad sy’n ei harwain, dro arall y galw. Gellir hefyd archwilio arwyddocâd 
cydgyfeiriant y cyfryngau gwahanol (ffonau symudol, y rhyngrwyd, consol gemau, ac ati) wrth newid 
natur perthynas y cynhyrchydd a’r gynulleidfa. Gallai astudiaethau achos cyfoes drafod y meysydd 
canlynol:

–	 cynhyrchwyr ffilmiau Hollywood a’r fframweithiau sefydliadol mawr y maen nhw’n gweithio o 
	 fewn iddyn nhw (er enghraifft fel rhan o gorfforaethau busnes uwchgwmnïau mawr)
–	 cynhyrchwyr ffilmiau’r DU a’r fframweithiau sefydliadol y maen nhw’n gweithio o fewn iddyn 
	 nhw (er enghraifft yng nghyswllt cefnogaeth gan Sefydliad Ffilm Prydain a thrwy drefniadau 
	 cyd-gynhyrchu)
–	 pwysigrwydd genre a sêr ar gyfer cynhyrchwyr y DU/UDA ac ar gyfer cynulleidfaoedd
–	 marchnata ffilmiau (gan gynnwys deunyddiau marchnata penodol fel posteri, cloriau DVD a 
	 safleoedd gwe ‘swyddogol’)
–	 adolygiadau ffilm – y rheini a gaiff eu creu gan feirniaid i’w dosbarthu mewn cyfryngau eraill 
	 a’r rheini a gaiff eu creu gan gefnogwyr
–	 arddangos ffilmiau, gan gynnwys sinemâu aml-sgrin a sinemâu annibynnol, yn ogystal â 
	 mathau eraill o leoliadau, ac arddangos ffilmiau ar-lein, gan gynnwys ystyried mathau 		
	 gwahanol o brofiadau gwylio ffilm
–	 y ffilmiau annibynnol, cyllideb isel, a’r ffilmiau iaith dramor sydd ar gael i’w gwylio yn y DU, 
	 gan gynnwys ffilmiau Bollywood
–	 yr arfer cymdeithasol o gymryd rhan yn y ‘diwylliant ffilm’ cyfoes, sy’n cynnwys mynd i’r 
	 sinema, gweld ffilmiau ar-lein, a sinema cartref – yn ogystal â ffyrdd y mae’r profiad ffilm yn 
	 cael ei fwyhau gan gydgyfeiriant y cyfryngau
–	 lluniau o sêr – y rheini sy’n cael eu dosbarthu gan y diwydiant a chan gefnogwyr.

(ii) Astudio’r Cyfryngau U2: MS4 (Y Cyfryngau – Testun, Diwydiant a Chynulleidfa) – y fanyleb

Cyflwyniad

Mae’r uned hon yn cyfrannu at yr asesiad synoptig. Ei bwriad yw datblygu dealltwriaeth ymgeiswyr 
o’r cysylltiadau rhwng gwahanol elfennau o’r fanyleb a datblygu eu gwybodaeth a’u dealltwriaeth o’r 
berthynas rhwng testunau’r cyfryngau, eu cynulleidfaoedd a’r diwydiannau sy’n eu cynhyrchu a’u 
dosbarthu. Dangosir dilyniant o UG drwy’r pwyslais hwn ar y berthynas rhwng testun, cynulleidfa a’r 
diwydiant a’r trafodaethau’n ymwneud â natur y berthynas honno. Bydd safbwyntiau damcaniaethol 
priodol hefyd yn cyfrannu at ddealltwriaeth ymgeiswyr o’r cyfryngau.

Cynnwys

Bydd gofyn i ganolfannau ddewis tri diwydiant cyfryngau gwahanol. Mae Ffilm yn un o’r diwydiannau 
hynny.   

Ar gyfer pob diwydiant, dylai tri phrif destun gynnig canolbwynt i astudiaeth yr ymgeiswyr. Dylai o 
leiaf ddau o’r testunau a ddewisir fod yn rhai cyfoes a rhaid i un fod yn Brydeinig. Caiff canolfannau 
eu cynghori i ddewis testunau cyferbyniol fel y gall ymgeiswyr gael dealltwriaeth mor eang ag sy’n 
bosibl o’r diwydiant cyfryngau. Bydd ystyr ‘testun’ yn amrywio, yn dibynnu ar y diwydiant. Gweler y 
Nodiadau Cyfarwyddyd am enghreifftiau ac arweiniad.  

Am bob testun a ddewiswyd, dylai ymgeiswyr ystyried y canlynol fel sy’n briodol:

Testun
–	 genre
–	 naratif
–	 cynrychioliadau

Diwydiant
–	 cynhyrchu
–	 dosbarthu (ac arddangos lle y bo’n berthnasol)
–	 marchnata a hyrwyddo
–	 materion yn ymwneud â rheoleiddio
–	 goblygiadau byd-eang
–	 cefndir hanesyddol perthnasol

Cynulleidfa
–	 targedu cynulleidfaoedd/defnyddwyr
–	 lleoli cynulleidfaoedd/defnyddwyr
–	 ymatebion cynulleidfaoedd a rhyngweithio â defnyddwyr
–	 trafodaethau am y berthynas rhwng cynulleidfaoedd/defnyddwyr a’r testun.

Y dull o astudio Diwydiannau Ffilm y DU ac UDA

Rydym ni’n credu y gallwch chi godi materion allweddol am ddiwydiannau ffilm y DU ac UDA trwy 
ganolbwyntio ar rai astudiaethau achos. Gellir archwilio diwydiant ffilm UDA trwy edrych ar ffilm 
brif ffrwd a ffilm annibynnol. Yn y DU, mae ffilmiau fel cyfres Harry Potter a ffilm Bond fel Skyfall 
yn Brydeinig eu diwylliant, ond yn cael eu hariannu gan ddiwydiant UDA (ffilmiau Harry Potter gan 
Warner Bros, Skyfall gan Sony). Felly, er mwyn cael amlinelliad o ddiwydiant ffilm y DU, efallai y 
byddai’n syniad da i chi feddwl am dri math o ffilm: y ffilm brif ffrwd sy’n Brydeinig ei diwylliant ond 
sydd wedi’i hariannu gan UDA (Harry Potter neu Bond), y ffilm cyllideb ganolig sy’n cael ei chyd-
gynhyrchu’n aml, ond sy’n Brydeinig ei diwylliant, a’r ffilm cyllideb isel sydd fel arfer yn cael ei 
hariannu’n gyfan gwbl gan y DU, ac sydd hefyd yn Brydeinig ei diwylliant. Byddai hefyd yn syniad 
da pwyso a mesur rôl y BBC a Film4 yn niwydiant ffilm Prydain.  

Yn yr adnodd hwn, rydym ni wedi dewis edrych ar ddiwydiant ffilm UDA trwy:

–	 ffilm brif ffrwd – Gravity (Alfonso Cuaron, Warner Bros, UDA/DU, 2013)
–	 ffilm annibynnol – Whiplash (Damien Chazelle, Sony Pictures Classics, UDA, 2014)

A byddwn yn archwilio diwydiant y DU trwy:
–	 ffilm cyllideb ganolig – The World’s End (Edgar Wright, Working Title, y DU/UDA, 2013)
–	 ffilm cyllideb isel – The Machine (Caradog W James, Red & Black Films, y DU, 2013)

Bydd pob un o’r ffilmiau hyn yn cyflwyno materion ehangach. Bydd Gravity yn cyflwyno’r ddadl am 
3D, yn ogystal â’r cwestiwn a oes modd cael rhaniad syml rhwng diwydiannau ffilm y DU ac UDA yn 
y cyd-destun byd-eang presennol o ran cynhyrchu a dosbarthu ffilmiau. Er enghraifft, cafodd Gravity 
ei hariannu a’i dosbarthu gan Warner Bros, ond cafodd ei ffilmio’n bennaf mewn dau gyfleuster 
cynhyrchu yn y DU, sef Pinewood a Shepperton, gyda chriwiau technegol o’r DU. Roedd hyn yn 
golygu bod y ffilm yn gymwys ar gyfer gwobr BAFTA. Yn yr un modd, mae gan y cwmni cynhyrchu 
Prydeinig, Working Title, sydd wedi cynhyrchu The World’s End, bartneriaeth dosbarthu sydd wedi’i 
sefydlu ers amser gydag Universal, a wnaeth ddosbarthu’r ffilm yn UDA. Mae’r ddwy ffilm annibynnol 

yn codi cwestiynau am arwyddocâd gwyliau ffilm ar gyfer dosbarthu ffilmiau’n llwyddiannus, yn 
ogystal â rôl hanfodol y cyfryngau cymdeithasol wrth farchnata a hyrwyddo. Mae un o’r ffilmiau, 
Whiplash, yn cael ei dosbarthu yn UDA trwy gwmni dosbarthu ‘annibynnol’ stiwdio fawr (Sony 
Pictures Classics, y gallech ei gymharu â Fox Searchlight, sydd wedi dosbarthu ffilmiau fel Slumdog 
Millionaire, Little Miss Sunshine, Juno a Black Swan).

Y Diwydiant Ffilm: dechrau arni

Cyn dechrau ar astudiaethau achos, rydym ni’n credu ei bod hi’n werth gwneud ychydig o 
weithgareddau syml i egluro beth mae’r ‘diwydiant ffilm’ yn ei olygu mewn termau syml: mewn 
geiriau eraill, mae angen i fyfyrwyr wybod beth mae cynhyrchu, dosbarthu ac arddangos yn ei 
olygu. Mae clodrestr agoriadol pob ffilm yn codi’r materion hyn, wrth gwrs, ond mae’r llun canlynol 
yn rhestru’r rhan fwyaf o’r prif gamau:



Y DIWYDIANT FFILM

1. CYNHYRCHU 2. DOSBARTHU 3. ARDDANGOS

   Cyn-gynhyrchu  _

cynllunio

castio

cyllidebu

ysgrifennu sgript

dylunio

   Cynhyrchu  _

ffilmio

   Ôl-gynhyrchu  _

golygu

sain

cerddoriaeth

   Cyhoeddusrwydd a    	
   Marchnata

  _

Hysbysebu – poster, 
hysbysebion teledu a 
phrint

Cyhoeddusrwydd 
– rhaghysbyseb a 
chyfweliadau â’r sêr

Hyrwyddo – nwyddau, 
ymchwil marchnata

Gwerthiant Ffilm

Printiau Digidol

   Y Sinema – theatrig  _

Sinemâu aml-sgrin

Sinemâu y stryd fawr

Sinemâu canolfannau 
celfyddydau

Sinemâu annibynnol

   Teledu  _

Daearol – BBC/ITV/
C4/C5

Lloeren – Sky 
Movies/Sky Cinema/
TCM

Tanysgrifiad – Film4/
sianeli Bollywood

Sky Box Office

Sky Plus

  Rhentu DVD/Blu-ray  _

Siopau 

Rhentu ar-lein – 
Amazon Prime, 
blinkbox

   Gwerthu DVD/Blu-ray  _

Siopau – HMV/
Uwchfarchnadoedd/
WHSmiths

Ar-lein – Amazon/
Play.com/Send it

Gwylio ffilmiau ar 
ddyfeisiau symudol

   Cyfrifiadur/Rhyngrwyd  _

Llwytho i lawr 
– cyfreithlon ac 
anghyfreithlon

Fideo ar alw (VOD: 
Video on Demand) – 
Netflix, Sky, iPlayer, 
Amazon Prime

  _  _  _

Dim ond rhan o’r stori yw’r diwydiant: ni yw’r rhan arall – y gynulleidfa. Wrth gwrs, yr hyn y mae 
ffilmiau’n ei gynrychioli yw cydbwysedd rhwng anghenion y gynulleidfa a’r diwydiant. Mae’r diwydiant 
yn gweld ffilmiau fel ffordd o wneud elw, ac mae cynulleidfaoedd yn eu gweld fel rhywbeth maen 
nhw’n ei fwynhau. Mae genres yn ffordd dda o weld hyn ar waith: mae’r diwydiant yn hoffi’r syniad 
o ryw fath o fformiwla sy’n gallu helpu i leihau risg ariannol; mae cynulleidfaoedd yn hoffi pethau 
cyfarwydd. Fodd bynnag, pe bai ffilmiau genre yn dilyn fformiwla’n rhy agos, ni fyddai cynulleidfaoedd 
mor fawr yn mynd i weld y ffilm, a byddai’n rhaid i’r diwydiant newid ychydig ar ei ffordd o weithio.   

Yr hyn y mae myfyrwyr yn ei archwilio, felly, yw’r effaith y mae anghenion y gynulleidfa a’r diwydiant 
yn ei chael ar ffilmiau. Mae’r llun canlynol yn rhoi syniad i chi o’r gydberthynas honno rhwng y 
diwydiant a chynulleidfaoedd trwy ffilm: mae sêr a thechnoleg ddigidol, fel y ffilmiau eu hunain, 
yn enghraifft o’r bont rhwng y diwydiant a chynulleidfaoedd. A yw sêr yn ddelweddau sy’n cael eu 
rheoli’n ofalus, sy’n ffordd o sicrhau cynulleidfaoedd ar gyfer ffilmiau, neu a ydyn nhw’n unigolion y 
mae cynulleidfaoedd yn meithrin perthynas â nhw?   



UDA (6 mawr)

Uwchgwmnïau’r cyfryngau 
Warner Brothers
(Time Warner)

20th Century Fox
(News Corporation)

Paramount 
(Viacom)
Universal

(Comcast/NBC Universal)
Disney

(Touchstone, Buena Vista)

Cwmnïau annibynnol

Diwydiant y DU 

Cynyrchiadau ffilm prif ffrwd 
Prydeinig eu diwylliant / 

ariannwyd gan UDA 

Cyllideb ganolig 

Cyllideb isel / 
annibynnol 

Rôl y BBC a Film4 wrth 
gynhyrchu ffilmiau

Diwydiant 

Cynhyrchu, 
Dosbarthu 

ac Arddangos

Sêr 

Ffilmiau 
Technoleg 
Ddigidol

Cyflenwad a galw 
ffilmiau yn y DU heddiw 

Ydym ni’n cael gweld y 
ffilmiau rydym ni eisiau 
eu gweld, neu’r ffilmiau 
mae’r diwydiant eisiau i ni 
eu gweld? 

A yw’r diwydiant yn ein 
hargyhoeddi ni ein bod 
ni eisiau gweld y ffilmiau 
mae’n buddsoddi’r arian 
mwyaf ynddyn nhw?

Mynd i’r sinema, 
sinema cartref a’r 

rhyngrwyd 

Mae technolegau digidol 
yn rhoi mathau gwahanol 
o brofiadau ffilm i ni.   

Ymatebion gwahanol gan 
wylwyr a chynulleidfaoedd 

A yw gwylwyr a 
chynulleidfaoedd gwahanol yn 
ymateb mewn ffordd wahanol i’r 
un ffilm? 

Cynulleidfaoedd


